
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সব যুগ অবসানে



সব যুগ অবসানে অমোঘ চোখের জল জানে 

অবাক চোখের জলে সূর্য টলোমলো। ইতিহাস লুপ্তটানে 

করুণ ক্রসের দাগ দূর অতিদূর চলে যায়

কাল শুধু এক এক অতল শূন্যের তলে তলানি কুড়ায়


কখন অলক্ষ্যে সরে শ্বাস কাঁপা সংক্ষিপ্ত নিশ্বাস 

সুপ্তিগর্ভে ধূপশিখা লুপ্তকায় মগ্ন প্রতিভাস 

নরম নিস্বন হয়ে মিশে যায় প্রতীক ছায়ায় 

তীর ডোবা অশ্রুজলে জলচ্ছবি এলোমেলো কুটিল রেখায়


যুগচক্রে ঊর্ধ্বশ্বাস মহাকাশে সময়জঙ্গম 

শূন্য থেকে মহাশূন্যে লুপ্তদৃশ্যে ছায়াসার স্মৃতির বিভ্রম 

দূরের দিগন্ত স’রে গেলে…মুখোমুখি অনন্ত বিয়োগ 

অনেক মার্জনা নিয়ে হিমসুপ্ত নির্বাপিত চোখ।





বিয়াল্লিশ

	        এই পাতাটি অন্য কোনো ভাষায় উপলব্ধ নয়।

